
საქართველოს 2022-2030 წლების ჯანმრთელობის დაცვის ეროვნული სტრატეგიის პროექტზე გამართული საჯარო კონსულტაციების შემაჯამებელი ანგარიში


საქართველოს 2022-2030 წლების ჯანმრთელობის დაცვის სტრატეგიის შემუშავება მოხდა საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს პოლიტიკის დეპარტამენტის ჯანმრთელობის დაცვის სამმართველოს თანამშრომლების მიერ, ევროკავშირის  საჯარო მმართველობის რეფორმის (PAR) პროექტის  ტექნიკური მხარდაჭერით და დაინტერესებული მხარეების ჩართულობით. 
სტრატეგიის შემუშავების პროცესი  და მასთან დაკავშირებული საჯარო კონსულტაციები საქართველოს მთავრობის 2019 წლის 20 დეკემბრის No629 დადგენილებით დამტკიცებული „პოლიტიკის დოკუმენტების შემუშავების, მონიტორინგისა და შეფასების წესის“ შესაბამისად წარიმართა.  დოკუმენტის შემუშავებისას გამოყენებულ იქნა სისტემური მიდგომა. პროცესი იყო ინკლუზიური, თანამშრომლობითი, დაინტერესებული მხარეების ფართო ჩართულობით, რაც მნიშვნელოვანი იყო დოკუმენტის ლეგიტიმურობის მაღალი ხარისხის უზრუნველსაყოფად. 
ეროვნული დიალოგის პროცესი სტრატეგიის შემუშავების ყველა ეტაპზე მიმდინარეობდა და საფუძვლად დაედო სტრატეგიული ჩარჩოსა და პრიორიტეტული მიმართულებების განსაზღვრას. 
სექტორულ დაინტერესებულ მხარეებთან ინტენსიური შეხვედრები გაიმართა სტრატეგიის შემუშავების საწყის ეტაპზე, მათ შორის არასამთავრობო ორგანიზაციებთან/საკონსულტაციო ჯგუფებთან (ეკონომიკური პოლიტიკის კვლევითი ცენტრი, საერთაშორისო ფონდი კურაციო), მსხვილი სამედიცინო ქსელების ხელმძღვანელებთან (ევექსის ჰოსპიტლები, ჯეო-ჰოსპიტალსი), საერთაშორისო პარტიორებთან (ჯანდაცვის მსოფლიო ორგანიზაცია, მსოფლიო ბანკი, ევროპის რეკონსტრუქციისა და განვითარების ბანკი, გაეროს ბავშვთა ფონდი), თბილისის სახელმწიფო სამედიცინო უნივერსიტეტთან, პროფესიულ ასოციაციებთან, დამოუკიდებელ ჯანდაცვის ექსპერტებთან და ა.შ. შედეგების მიხედვით განისაზღვრა სტრატგიული მიზანი და მოხდა ძირითადი სტრატეგიული მიმართულებების ფორმულირება. სტარტეგიის კონცეპტუალური ჩარჩო შეთანხმდა საყოველთაო ჯანდაცვის საბჭოსთან. 

ქვესექტორული სტრატეგიული მიმართულებების განსაზღვრისას,  კონსულტაციები გაიმართა  სამინისტროს შესაბამისი სსიპ-ების, დეპარტამენტების თანამშრომლებთან (მ.შ. სსიპ ჯანმრთელობის ეროვნული სააგენტო, სსიპ საგანგებო სიტუაციების კოორდინაციისა და გადაუდებელი დახმარების ცენტრი, სსიპ ინფორმაციული ტექნოლოგიების სააგენტო, სსიპ სამედიცინო და ფარმაცევტული საქმიანობის რეგულირების სააგენტო), პროფესიულ ასოციაციებთან, ჯანდაცვის ექპსერტებთან.
ჯანმრთელობის დაცვის ეროვნული სტრატეგიისა და სამოქმედო გეგმის დასრულებამდე, სექტორული თავების (სიტუაციური ანალიზი და სტარტეგიული ჩარჩო) სამუშაო ვერსიების ვალიდაცია მოხდა პარტნიორ საერთაშორისო/ადგილობრივ  ორგანიზაციებთან, მათ შორის ჯანმრთელობის მსოფლიო ორგანიზაციასთან, მსოფლიო ბანკთან, დაავადებათა კონტროლის და საზოგადოებრივი ჯანმრთელობის ეროვნულ ცენტრთან. მოწოდებული რეკომენდაციების/კომენტარების გათვალისწინებით მოხდა სტრატეგიის ფორმალიზება. 
ჯანმრთელობის დაცვის ეროვნული სტრატეგიის პროექტის სრული პაკეტი  სამოქმედო გეგმის ჩათვლით განხილულ იქნა საქართველოს პარლამენტის ჯანმრთელობის დაცვისა და სოციალურ საკითხთა კომიტეტზე, სადაც მოწვეულ იქნა  ჯანმრთელობის ხელშეწყობისა და დაავადებათა პრევენციის სამეცნიერო-საკონსულტაციო საბჭოს სხდომა. ფართო, წარმომადგელობით განხილვას ესწრებოდა საერთაშიროსო, ადგილობრივი ორგანიზაციების წარმომადგენლები, დარგობრივი ექსპერტები, აკადემიური ინსტიტუციები, პროფესიული ასოციაციები და სხვ. სხდომაზე გამოთქული რეკომენდაციები/კომენტარები გათვალისწინებულ და ინტეგრირებულ იქნა პოლიტიკის დოკუმენტში.

ჯანმრთელობის დაცვის ეროვნული სტრატეგიის პროექტის სრული პაკეტი ასევე ელექტრონულ ფორმატში დაეგზავნათ პარტნიორ სამინისტროებს, უწყებებს/ორგანიზაციებს (მ.შ. თბილისის სახელმწიფო სამედიცინო უნივერსიტეტი, იუსტიცვიის სამინსტრო, საქართველოს განათლებისა და მეცნიერების სამინისტრო, ფინანსთა სამინისტრო, დაავადებათა კონტროლის და საზოგადოებრივი ჯანმრთელობის ეროვნული ცენტრი), საქართველოს მთავრობის ადმინისტრაციას.

სტრატეგიის პროექტი  ასევე აიტვირთა საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს  გვერდზე საჯარო განხილვისთვის. მოწოდებული რეკომენდაციები და კომენტარები გათვალისწინებულ და ინტეგრირებულ იქნა სტრატეგიის  დოკუმენტში.

ჯამურად, საჯარო კონსულტაციებისას დაინტერესებული მხარეებიდან წარმოდგენილ იქნა სხვადასხვა ტიპის და მოცულობის 320 რეკომენდაცია და კომენტარი. ყველა დაფიქსირებული რეკომენდაცია/კომენტარი დეტალურად იქნა განხილული სტრატეგიის სამუშაო ჯგუფის მიერ, მომზადდა დასაბუთებული პასუხი ავტორი ორგანიზაციის შემოთავაზების გათვალისწინების, ნაწილობრივ გათვალისწინების ან არ გათვალისწინების შესახებ. ამასთან, პარტნიორი ორგანიზაციების მიერ წარმოდგენილი რეკომენდაციების/კომენტარების განხილვის შედეგების და სტრატეგიაში გათვალისწინების საკითხის ობიექტურად შეფასების მიზნით, მომზადდა შესაბამისი სტატუსების მინიჭების კრიტერიუმები (იხ. სურათი 1).


სურათი 1
	სტატუსი 
	სტატუსის მინიჭების კრიტერიუმი / 

	გათვალისწინებულია
Reflected
	პარტნიორი ორგანიზაციის რეკომენდაცია/კომენტარი სტრატეგიაში ასახულია იმ ფორმით და შინაარსით, რომელიც პარტნიორმა ორგანიზაციამ წარმოადგინა.

	ნაწილობრივ გათვალისწინებულია

	· პარტნიორი ორგანიზაციის რეკომენდაციის/კომენტარის საფუძველზე ან მისი გავლენით გარკვეული ცვლილებები შევიდა სტრატეგიის ტექსტში, თუმცა არა ზუსტად ისეთი ფორმულირებით, როგორსაც პარტნიორი ორგანიზაცია გვთავაზობდა
· პარტნიორი ორგანიზაციის რეკომენდაცია/კომენტარი სტრატეგიის ტექსტში არ ასახულა, თუმცა სამოქმედო გეგმაში იქნება გათვალისწინებული 

	არ არის გათვალისწინებული

	პარტნიორი ორგანიზაციის რეკომენდაციის/კომენტარის საფუძველზე სტრატეგიის ტექსტში (მათ შორის, არც ლოგიკურ ჩარჩოში და არც სამოქმედო გეგმაში) ცვლილება ან შესწორება არ განხორციელებულა 




აღსანიშნავია, რომ პარტნიორი ორგანიზაციების იმ რეკომენდაციების დიდი ნაწილი, რომელიც არ იქნა გათვალიწინებული, უმეტესად  ტექნიკური ხასიათის იყო და სხვადასხვა ფორმით უკვე იყო ასახული სტრატეგიაში და მის ლოგიკურ ჩარჩოში.  რეკომენდაციებზე/კომენტარებზე (მათ შორის გათვალისწინებულებზეც) პარტნიორ ორგანიზაციებთან შედგა ინდივიდუალური უკუკავშირი და  საპასუხო პოზიცია მიეწოდათ ელექტრონული ფოსტის საშუალებით.

№1 სურათზე წარმოდგენილი კრიტერიუმების საფუძველზე მინიჭებული სტატუსების შესაბამისად, პარტნიორ ორგანიზაციებთან ჯანდაცვის სტრატეგიის საბოლოო პროექტზე გამართული კონსულტაციების შედეგები რაოდენობრივად და გრაფიკულად შემდეგნაირად გამოიყურება (იხ. სურათი 2):

სურათი 2:




2022-2030 წლების ჯანმრთელობის დაცვის ეროვნული სტრატეგიის პროექტზე გამართული საჯარო კონსულტაციების შემაჯამებელი ცხრილი, უწყებების და თარირების მითითებით წარმოდგენილია სურათზე 3. 

სურათი 3: 

	პარტიორი ორგანიზაცია/უწყება/
დაინტერესებული მხარე

	კონსულტაციის 
თარიღი
	რეკომენ
დაციების
#
	გათვალისწინებულია
(#/%)
	ნაწილობრივ 
გათვალისწინებულია (#/%)
	არ არის 
გათვალისწი
ნებული (#/%)

	საწყისი კონსულტაციები სტარტეგიული ჩარჩოს ჩამოყალიბების მიზნით

	თბილისის სახელმწიფო სამედიცინო უნივერსიტეტი
	04.03.21
	
	
	
	

	გაეროს ბავშვთა ფონდი
	02.03.21
	
	
	
	

	მსოფლიო ბანკი
	03.03.21
	
	
	
	

	ჯანდაცვის მსოფლიო ორგანიზაცია
	02.03.21
	
	
	
	

	საერთაშორისო ფონდი კურაციო
	03.03.21
	
	
	
	

	დამოუკიდებელი ექსპერტი (აკაკი ზოიძე)
	24.02.21
	
	
	
	

	ევექსის ჰოსპიტლები
	02.03.21
	
	
	
	

	ჯეო-ჰოსპიტალსი
	04.03.21
	
	
	
	

	საოჯახო მედიცინის ეროვნული სასწავლო ცენტრი

	04.03.21
	
	
	
	

	ევროპის რეკონსტრუქციისა და განვითარების ბანკი
	21.04.21
	
	
	
	

	სტარტეგიის პროექტის სრულ ვერსიაზე კონსულტაციები

	ჯანმრთელობის მსოფლიო ორგანიზაცია
	21.07.21
	224
	185(83%)
	25(11%)
	14(6%)

	დაავადებათა კონტროლის და საზოგადოებრივი ჯანმრთელობის ეროვნული ცენტრი
	04.10.21
	22
	17 (77%)
	3(14%)
	2(9%)

	მსოფლიო ბანკი
	
	
	
	
	

	თბილისის სახელმწიფო სამედიცინო უნივერსიტეტი
	10.03.22
	5
	4 (80%)
	1 (20%)
	0

	იუსტიციის სამინისტრო


	10.03.22
	7
	5(72%)
	1(14%)
	1(14%)

	საქართველოს განათლებისა და მეცნიერების სამინისტრო
	12.03.22
	9
	9 (100%)
	0
	0

	ფინანსთა სამინისტრო

	
	
	
	
	

	დაავადებათა კონტროლის და საზოგადოებრივი ჯანმრთელობის ეროვნული ცენტრი
	14.03.22
	15
	14 (93%)
	0
	1(7%)

	საქართველოს პარლამენტის ჯანმრთელობის დაცვისა და სოციალურ საკითხთა კომიტეტის  სხდომა 
	21.03.22
	15
	11(73%)
	3 (20%)
	1 (7%)

	საჯარო განხილვა საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს  გვერდზე 
	10.03.22
	23
	21 (91%)
	2 (9)
	0 (0%)






პარტნიორი ორგანიზაციების რეკომენდაციები	
გათვალისწინებული	ნაწილობრივ გათვალისწინებული	არ არის გათვალისწინებული	89	9	2	

1

